
Sanetasi ke eng le gore go reng e tshwenya?
Go na le MaAfrika Borwa a le dimilione tse 18 mo dintlong di le dimilione tse 3 a a se nang phitlhelelo go motheo wa sanetasi ga jaana.
Go lekanyetsa 15% ya ditleliniki le 11,7% ya dikolo di kwa ntle ga sanetasi. Dikolo tse dingwe tse dintsi di dirisa matloboithusetso a a sa
lekanang, a le leswe e bile a sa babalesega. Seno sotlhe se oketsa matshosetsi a kotsi ya boitekanelo. Mmuso o tla re ka jalo o tshegetse
baagi le malapa mo go fediseng tshalelomorago ya sanetasi fa go fitlha 2010.

 “Sanetasi” e kaya eng?
Sanetasi e kaya go kgobokanya le go latlha – ka mokgwa wa phepafatso – maswe, go akarediwa le mantle a motho, metsi a a maswe a
lelapa le matlakala. Fa seno se sa dirwa, boagisani bo nna leswe le batho ba a lwala. Mo Aforika Borwa re na le dikgetsi tse 1,5 tsa
dimilione tsa letshololo (mala a a berekang) ngwaga mongwe le mongwe mo baneng ka fa tlase ga 5, le go wa ga kholera. Seno se
tshwanetse go tsamaisana le ditiro tsa maitsholo a boitekanelo a a siameng.

Ke ka ntlha ya eng re na le bothata?
Bothata ba sanetasi ya Aforika Borwa bo na le dibakwa tse pedi tse dikgolo:
• Bophepa jo bo kwa tlase (batho ba le bantsi ga ba lemoge fa ba tlhoka go tlhapa diatla morago ga go ithoma kana go fetola mengato,

mme bontsi bo akanya go siame go dirisa naga jaaka lefeloboithusetso),
• tlhokego ya dithulaganyetso (ga go na ntloboithusetso le metsi a go tlhapa diatla ).

Tharabololo ke eng?
Go tlamela matloboithusetso a a tokafetseng ke karolo e le nngwe ya karabo. Ka nako e le nngwe go tshwanetse go nne le kitso ya merero
ya boitekanelo ya baagi e e tokafetseng, boitekanelo bo bo tokafetseng le botsayakarolo ba baagi mo mananeong a sanetasi.

Ke maemo afe a  motheo o o potlana wa sanetasi a a amogelesegang?
• Boitekanelo bo bo maleba, jaaka go tshola matloboithusetso a le phepa, le go tlhapa diatla morago ga go tshola maswe kana go

etela ntloboithusetso..
• Tsela ya go tsamaisa mantle a motho, metsi a a maswe le matlakala, tse di kgonegang tse di bonolo go  tshola, di babalesegile e

bile di  amogelega go ya ka tikologo.
• Ntloboithusetso e e lekaneng ya lelapa lengwe le lengwe

Pholesi ya motheo ya sanetasi ya lelapa e tla fitlhelela eng?
Mmuso o na le maikarabelo a semolaotheo go netefatsa gore MaAfrika Borwa otlhe a na le phitlhelelo kwa sanetasing e e lekaneng.
Pholesi ka jalo e tla leba mo go tlameleng phitlhelelo kwa sanetasing e e lekaneng ya malapa, dikolo le ditleleneki, e tokafatse kgobokanyo
ya maswe a lelapa le tsamaiso, le go ruta set>haba ka bophepa.

Mmuso o rulaganya go nolofatsa kgoroso ka go tshegetsa baagi mo go tlameleng le go diriseng ditirelo tsa sanetasi tse di tswelelang
(tse di tlhotlhwatlase, di tsamaisiwa ke baagi). Mafelomagolo a tebo a tla akaretsa mafelobonno a metseselegae, seka-toropo le a e seng
a tlwaelo koo tlhokego e leng kgolo.

Sanetasi e botlhokwa mo boitekanelong ba boset>haba. Go fitlhela sanetasi e e siameng morero o tlhoka  go nna karolo ya kgoromeletso
ya tlhabololo ya gotlhe. Sanetasi ka jalo ke nngwe fela ya mananeo a le mantsi a tlhabololo a a godisiwang ke mmuso. Phenyo gape e
ikaegile mo tshegetsong ya baagi. Kago ya sanetasi e tshwanetse go agiwa ka bonako mo baaging gore baagi ba maatlafadiwe go aba
mo lenaneong la sanetasi ya boset>haba.

Mananeo a sanetasi a tla tokafatsa mathata a loago le saekholoji a a golaganeng le sanetasi e e bokoa. Tlhaelo ya ditlamelo tsa
ntloboithusetso e e  beilweng kwa kgakajana go tswa mo gae, ditlamelo tsa kopanelo tse di sa lekaneng, tsamaiso e e sa lekanang ya
maswe le ditlwaelo tse dingwe tsa sanetasi tse di bokoa di felela kwa tatlhegelong ya sephiri le seriti, tlhagiso le dikotsi tse di oketsegileng
mo pabalelong ya motho.

Ke ka ntlha ya eng sanetasi e le botlhokwa?
Sanetasi e botlhokwa mo boitekanelong bo bo siameng. Mathata a boitekanelo a a amanngwang le sanetasi e e bokoa di tsenyeletsa
letshololo, malamahubedu, letshoroma la mala, kholera, malaria, thotamadi, diboko, semoto,  tshelo ya matlho, malwetse a letlalo le
koketsego ya tshelo mo bathong ba ba nang le HIV. Sanetasi e e siameng e isa kwa tsholofelong e e oketsegileng ya botshelo.

Sanetasi e botlhokwa gape mo go tlholeng lehumo. Ditshiamelo tsa ikonomi tsa sanetasi e e tokafetseng di tsenyeletsa dipoloko mo
ditshenyegelong tsa boitekanelo,go ungwa go go kwa godingwana ga modiri, tseno e e botoka ya sekolo, bojanala bo bo tokafetseng le
phokotsego ya ditshenyegelo tsa kalafi ya metsi. (Motswedi: Pampiri e tshweu ka Motheo wa Lelapa wa Sanetasi)



Ke mang yo o ikarabelelang sanetasi e e botoka?
Tokafatso ya sanetasi ke maikarabelo a mongwe le mongwe. Batsayakarolo ba akaretsa baagi le malapa (ya ntlha le ya pele): dikonteraka tse di
theilweng mo baaging; mmuso wa selegae, porofensi le waboset>haba, lephata la poraefete le (NGO) Mekgatlho e e seng ya puso.

Maikarabelo a semolaotheo:
• Bommasepala ba tshwanetse go neelana ka go kgona go fitlhelela ditirelo tsa motheo, go akaretsa sanetasi
• Mmuso wa boset>haba le wa porofensi o tshwanetse go tshegetsa bommasepala ka molao le dikgato tse dingwe.

Diabe le maikarabelo
Malapa le baagi

Sanetasi e e siameng e simolola kwa gae. Malapa le baagi ba ikarabela la ntlha mo boitekanelong ba bona, tikologo e e phepa le sanetasi e e tokafaditsweng.
Ditiro tse di fosagetseng tsa boitekanelo di ka tsenya boitekanelo ba bona mo kotsing le boitekanelo ba baagi le set>haba. Dikgato tse di latelang di ka
tsewa go tokafatsa bophepa:
• Go tlhapa diatla morago ga go dirisa ntloboithusetso, pele o tshwara dijo le morago ga go fetola mengato.
• Go phatlalatsa molaetsa wa boitekanelo bo bo siameng le botlhokwa ba sanetasi.
• Go bega ditsela tse di fosagetseng tsa sanetasi le dikotsi tsa sanetasi kwa tikologong ya mmuso wa selegae.
• Go netefatsa gore ditlamelo tsa ntloboithusetso ka gale di phepa e bile di mo maemong a go dira a a siameng.

Baagi le mekgatlho e e theetsweng mo baaging ba tshwanetse go tsibosa mmuso wa selegae ka ditlhokego tse di amanang le sanetasi. Ba tshwanetse
gape go thusa mmuso wa selegae mo go rulaganyeng, go diragatseng le go sekasekeng diporojeke tsa sanetasi.

Matloboithusetso a malapa ke maikarabelo a lelapa. Mmuso wa selegae o tshwanetse go tshegetsa maloko a baagi go fitlhelela tikologo e e phepa e
bile e itekanetse ka:
• Diporojeke tse di theetsweng mo baaging foo baagi ba selegae ba katisitsweng go aga ditlamelo tsa ntloboithusetso e e bolokesegileng e itekanetse.

Baagi ba selegae ba tla thusa malapa go aga ditlamelo tsa matloboithusetso a bona. Seno se tlhola ditiro.
• Go etleetsa tshedimosetso go thusa malapa le baagi go aga matloboithusetso a a babalesegileng, a tiile a kgatlhisa
• Go etleetsa dimateriale tsa botlhokwa go netefatsa gore tlamelo ya ntloboithusetso e phepa, e babalesegile e bile e a fitlhelega.

Kwa maemong a a farologaneng a mmuso

Thulaganyo ya mmuso wa selegae e diragala go ralala Dithulaganyo tsa Tlhabololo tse di Kopantsweng (diIDP) – tse Dithulaganyo tsa Ditirelo tsa Tlhabololo
ya Metsi (WSDP) e leng karolo ya teng. Gore go dirisiwe mananeo a tokafatso ya sanetasi mmuso wa selegae o tshwanetse go lekanyetsa le go tlhagisa
matlotlo mo lebakeng le. Go newa matlotlo go tswa mo metsweding e e farologaneng go akarediwa kgobokanyo ya lotseno le mmuso wa porofensi le
wa boset>haba. Mo tiragatsong ya lenaneo la sanetasi, mmuso wa selegae o tshwanetse go netefatsa gore tikologo e sireletsegile. Mmuso wa selegae
o tshwanetse gape go rulaganya le go lekanyetsa tiragatso le tshegetso ya ditsela tsa sanetasi e e agetsweng mo metsing. Gape o rwele maikarabelo a
go thusa malapa go tokafatsa sanetasi ya bona. Maikarabelo a a kgethegileng a tsenyeletsa:

• Go lemoga ditlhokego tsa ditlamelo tsa ntloboithusetso, ditlhokego tse le go ralala diporojeke tse di kgethegileng di thusa malapa go tokafatsa ditlamelo
tsa bona tsa ntloboithusetso.

• Go lemosa baagi botlhokwa ba sanetasi go ya ka boitekanelo.
• Go bolotsa mmogo le baagi, boitekanelo le kgodiso ya mananeo a maphelo.
• Go tlhokomela boitekanelo ba baagi.
• Go thusa malapa go tokafala, go dira le go tshola ditlamelo tsa bona tsa sanetasi.

Mmuso wa porofensi
Mmuso wa porofensi o tshwanetse go tlamela dit>helete, metswedi ya setho le tshegetso ya sethegeniki kwa mmusong wa selegae. O tshwanetse gape
go netefatsa tsamaisano le pholesi ya boset>haba, go tlhabolola molao o o kgontshang go rulaganya thulaganyo ya kgaolo le go tlhokomela tswelelopele.

Mmuso wa boset>haba
Mmuso wa boset>haba o tshwanetse go tlhomamisa molao le boemo, kaedi, go rulaganya le go tlhokomela mananeo a boset>haba, go tlamela tshegetso
kwa maemong a mangwe a mmuso, go laola tlamelo ya tirelo le go tsereganya foo go nang le tlhaelo ya maatlafatso

Mafapha a magolo a mmuso

Lefapha la Merero ya Metsi le Dikgwa (DWAF) ke mmabaledi wa metsi a set>haba le go nna moeteledipele mo lephateng la sanetasi. Mo kopanelong
le batsayakarolo ba bangwe ba boset>haba DWAF e tshwanetse go tlhabolola boemo ba sanetasi, go tshegetsa diporofensi le bomasepala mo go
tlhabololeng ditirelo tsa sanetasi, go tlhokomela dipoelo, go aga maatlafatso, go tlamela tshegetso ya matlotlo, go tsaya diporojeke tsa tshimologo mo
sanetasing e e tlhwatlhwatlase le go netefatsa gore sanetasi e dirwa ka tsela e e rulagantsweng. Lefapha le neelana ka tshegetso kwa mmusong wa
selegae mo go tlhabololeng Dithulaganyo tsa Tlhabololo ya Ditirelo tsa Metsi (diWSDP) tsa bona (- tse e leng karolo ya Dithulaganyo tsa Tlhabololo tse
di Kopanetsweng (diIDP).

Lefapha la Mmuso wa Porofensi le wa Selegae le tla tsaya maikarabelo magolo a go godisa Dithulaganyo tsa Tlhabololo tse di Kopantsweng tsa
bomasepala, go netefatsa gore mebuso ya porofensi le ya selegae e na le maatla a a lekaneng, go neela Kabo e e Lekanang le dikabelo tsa dithulaganyetso
tsa mmasepala, le go tlhokomela.

Lefapha la Boitekanelo le tla rulaganya tshedimosetso ka ga boitekanelo ba set>haba go tlhola patlo ya sanetasi ka mananeo a temoso ya bophepa,
go siamisa ditlwaelo tsa boitekanelo tsa sanetasi, go tshegetsa bomasepala, go tlamela dimateriale tsa go katisa le go ruta baagi ka boitekanelo.

Matlotlo a Boset>haba a tla tshegetsa mebuso ya selegae mo go rulaganyeng le go laoleng matlotlo a bona.

Kagomatlo ya Boset>haba e tlhabolola boemo ba tlhabololo ya kagomatlo (maemo a a potlana a sanetasi ke VIP ka lapa, ntle le fa maemo a mmu a
bontsha ka mokgwa mongwe). E rulaganya gape ketleetso ya kagomatlo e e tsamaisiwang ke mafapha a kagomatlo ya porofensi.

Lefapha la Thuto la Boset>haba le ikarabela go tlhabolola kharikhulamo le boemo, go netefatsa matlotlo, tshedimosetso le kago ya maatlafatso. Mafapha
a diporofensi a ikarabela mo tokafatsong ya dithulaganyetso tsa sekolo go tsenyeletsa sanetasi le go diragatsa Lenaneo la Dikolo la Kgodiso ya Boitekanelo
go tlhola dikolo tse di babalesegileng tse di itekanetseng.

Lefapha la Ditiro tsa Set>haba le dira jaaka moemedi wa tiragatso ya go diragatsa mo boemong ba mmuso wa boset>haba le wa porofensi fa dikolo le
ditleliniki di agiwa. Lefapha le le na le maikarabelo mo go netefatseng gore sanetasi e e lekaneng e tsenngwa mo meagong ya mmuso le set>haba.
Lefapha le ikarabela gape mo go diragatseng lenaneo le le theetsweng mo baaging la ditiro tsa set>haba.

Lefapha la Merero ya Tikologo le Bojanala le ikarabela mo go sireletseng tikologo mme le tla tlhabolola boemo bo bo amanang le go ama ga sanetasi
mo tikologong, le go tlhokomela go ama goo le go tsamaelana le botsamaisi tsa bolaodi ba tikologo.



Batsayakarolo ba bangwe

Lephata la poraefete
Mmuso ga o ka ke wa siamisa tshalelomorago ya sanetasi o le esi. Lephata la poraefete, segolobogolo la kgwebo, le ka dira le go tsenya
ditsela tsa sanetasi, le ka kopana le bommasepala mo tlamelong ya tirelo le go tlamela matlotlo.

Mekgatlho e e seng ya mmuso
Mekgatlho e e ka thusa ka mananeo a temoso ya boitekanelo, go nolofatsa botsayakarolo ba baagi, go tlhabolola ditlhopha tse di
theetsweng mo baaging tsa kago le go diragatsa le go tlhokomela diporojeke

Seno sotlhe se tla tsamaisiwa jang?

• Kwa magaeng Mmasepala wa Kgaolo kana Metro kana Mmasepala wa Selegae o tla rwala maikarabelo a magolo a go
diragatsa go ya ka Thulaganyo ya Tlhabololo e e Kopantsweng (IDP) e Thulaganyo ya Tlhabololo ya Ditirelo tsa Metsi (WSDP) e
leng karolo ya yona.

• Mo maemong a selegae, Mmasepala wa kgaolo kgotsa Metro kgotsa Mmasepala wa selegae o tla rwala maikarabelo a tsenyotirisong
go ya ka Thulaganyo ya Tlhabololo e e Kopantsweng (IDP) e Thulaganyo ya Tlhabololo ya Ditirelo tsa Metsi (WSDP) e leng karolo

• Kwa maemong a porofensi mmuso wa porofensi o tla neelana ka tshegetso go ya ka Diforamo tsa go rulaganya tsa Sanetasi ya
Porofensi. Kwa maemong a boset>haba thulaganyo e a fitlhelelwa ka Setlhopha sa Tiro sa Sanetasi ya Boset>haba (NSTT) e e tla
tlhomiwang gape jaaka komiti potlana ya Setlhopha sa Tiro sa Dithulaganyetso tsa Masepala (MITT). DWAF e dira jaaka lefapha le
le eteletseng pele

E tla nna nako e kanakang?

Pampiri e Tshweu ya Motheo wa Sanetasi ya Lelapa e ne ya rebolwa ke Kabinete ka Lwetse 2001. Ka nako e le nngwe Letlhomeso la
Leano la Sanetasi ya Boset>haba le ne la rebolwa. Letlhomeso ga jaana le fetiseditswe kwa go beng go tsenyelediwa bomasepala ba
kgaolo le ba selegae. Mekgatlho e e seng ya mmuso, baemedi ba ba diragatsang, mmuso wa porofensi le maloko mangwe le mangwe
a a nang le kgatlhego a set>haba. Lokwalo loo lo teng mo inthaneteng mo go: www.dwaf.gov.za.  Maano a porofensi le a selegae a tla
tlhabololwa pele ga Phukwi 2002. Letlhomeso le atlenegisa gore tlhagiso ya tlhabololo ya baagi e dirisiwe, go na le tlhagiso ya kgweetso
ya konteraka. Seno se tla tlhola ditiro tse dintsi, le go katisa baagi mo dikgonong tsa sanetasi le bolaodi jwa porojeke.

Ke mefuta efe ya matloboithusetso e e leng teng ?

Fa o tlhopha matloboithusetso kana ditsela tsa sanetasi, baagi ba tshwanetse go sekaseka botlhotlhwatlase, bonolo le tiriso mmogo le
tshegetso, tshireletso ya tikologo, bokgoni ba dikonteraka tse di theetsweng mo baaging go diragatsa ditsela le gore ditsela di tla tokafatsa
boitekanelo jang. Tsela nngwe le nngwe e e kwadilweng e dira fela fa badirisi ba rutegile ka tiriso e e siameng. Go seng jalo matloboithusetso
a wa, a nkga maswe le go gogela ditshenekegi le go thuthusa megare. Boikgethelo bo boraro bo bo kwadilweng fa tlase ga bo atlenegisiwe
go dirisiwa ke lelapa. Ditshenyegelo tse di bontshitsweng di lekanyediwa fela mme di tla farologana go ya ka maemo a selegae.

Ntloboithusetso ya mosima e e sa tokafadiwang ya tlhabisamowa:( ga se ya maphelo mme ga e atlenegisiwe; Kago e e kwa godimo
mo godimo ga mosima. Ditshenyegelo di a farologana.

Ntloboithusetso ya Mosima e e Tokafaditsweng e e buletsweng mowa (VIP): Kago kwa godimo ga mosima, e fokwa ke peipi le
sireletsa dintsi. Mosima o ka nna le mola kana wa se nne teng go ya ka maemo a mmu. Ditshenyegelo di simolola ka R600 go aga le
R60 ka ngwaga go tsholola maswe fa a tshololwa gangwe mo ngwageng tse tlhano.

Ntloboithusetso ya Mesimamebedi e e buletsweng mowa
Kago ya bogodimo bo le bongwe bo bo nang le mesima e mebedi e e seng boteng e e bapileng. Go dirisiwa mosima o le mongwe ka
nako mme o na le peipi e e nang le sesireletsa dintsi. Mesima e e na le mela mme lebota le le mo gare le tswaletswe. E ka go tloga ka
R2 500 go e tsenya le R35 ka ngwaga go e dirisa le go e tlamela.

Matloboithusetso a podiso, go tsenyeletsa phaposo ya moroto le ditsela tsa go omisa: Kago kwa godimo ga setshola se se
tswaletsweng ka phitlhelelo ya tloso ya maswe a a bodisitsweng. Moroto o ka nna wa faposiwa mme peipi ya mowa e thusa go omisa
maswe, segolo mo ditseleng tse di omisang. Ditshenyegelo di simolola ka R3 000 tsa ditsela tsa khomese le tiro mmogo le ditshenyegelo
tsa tlamelo ka R35 ka ngwaga.

Ntloboithusetso ya tshela o goge kana ntlwana ya metsi: Ntloboithusetso ka setswalo sa metsi. Maswe a a tlhatswiwa go ralala ka
peipi kana letlhaka go ya tseleng ya go kgobokanya maswe le selatlhi se se kolobetsang go latlha. Ntlwana e e amogelwa bodit>habat>haba
koo badirisi ba kotamang mme metsi a dirisiwang go phepafatsa marago. E a palelwa fa batho ba latlhela dilo tse di sa tshwanelang ka
fa gare ga ntloboithusetso, kana go se na tirelo e e tlhotlhwatlase ya go e tsholola. Go e tsenya simolola ka R2 000 le ditshenyegelo tsa
go e tsenya tsa R150 ka ngwaga.

Tanka ya mantle le mosima wa metsi: Ntloboithusetso ya mo ntlong e e gogiwang e e tshwaragantsweng ka dipeipi le sesidi se se
tswalegileng thata sa ka fa tlase ga lefatshe( t>hamba e e ikgatang) le diedi tse di dumeletsweng go tsenelela mo mmung. Ditshenyegelo
tsa go tsenya di simolola ka R7 000 mme ditshenyegelo tsa ngwaga ke R200, go ya ka gore e tshololwa gakae.

Matloboithusetso ka ditanka tsa go boloka: Maswe a kgaramelediwa mo tankeng go tloga foo a sa kgoneng go elelela go ya tikologong
e e dikologileng  foo a tshwanetseng go tshololwa. Ditshenyegelo di ya ka bogolo ba tanka le gore e tshololwa gakae.

Moselomaswe o monnye o o epilweng o o se nang dikomota: Ntloboithusetso ya ntlo ka fa gare e e tletseng e e ntshetsang kwa
tanking ya mantle koo dikomota di ikgatang. Diedi di tsamaya ka moselomaswe o monnye go ya ka fa setsholadieding se se kgobokanyang
se se mo gare kana moselomaswe o o leng teng. Ditshenyegelo di ya ka bogolo jwa tanka le gore e tshololwa gakae.

Moselomaswe o o rweleng metsi ka botlalo: Ntloboithusetso ya mo ntlong e e tshwaraganyang  go ya moselamasweng o o ka fa
ntlheng e nngwe, o elelelang kwa polanteng ya kalafi ya metsi a a maswe. Ke R6 000 go tsenya mme ditshenyegelo tsa go dira e ka nna
R400 ka ngwaga.

Meselomaswe e e seng boteng: Ntloboithusetso ya mo ntlong e e gogwang ka metsi a le mannye go na le a a tlwaelegileng le ka dipeipi
tse dinyennyane mo maemong a a seng boteng  ka dit>hamba tsa tlhatlhobo tse di mo lefelong. Kwa bodit>habat>habeng  seno se boloka
go fitlha go 50% ya tiriso ya metsi mme e santse e lekwa mo Aforika Borwa.

Matloboithusetso a khemikhale: Diyuniti tse di ikemetseng tse di dirisang dikhemikhale go dira mantle gore a se nne kotsi le go se nne
le monkgo. Di tlhwatlhwa godimo mme ka gale di dirisiwa nakwana. Bontsi ba bathati bo leka go fedisa tiriso ya tsona.



1. Sanetasi e tshwanetse go arabela ditlhokego tsa baagi e bile e tshwanetse go golaganngwa
le tlhokomediso e e tokafetseng ya boitekanelo. Gore batho ba siamelwe go tswa
ditokafatsong tsa sanetasi, mongwe le mongwe o tshwanetse go tlhaloganya kgolagano
magareng ga boitekanelo ba bona, maphelo a a siameng le ditlamelo tsa ntloboithusetso.

2. Baagi ba tshwanetse go amega mo diporojekeng ka botlalo. DWAF  ke molaodi fela.
Baagi ba na le ditshwanelo mme le maikarabelo gape mo go tlhokomeleng boitekanelo
ba bona.

3. Sanetasi e tshwanetse go tlamelwa mmogo le kabo ya metsi le ditirelo tse dingwe tsa
masepala.

4. Sanetasi e feta matloboithusetso fela, e tshwanetse go golaganngwa le thuto ya tikologo
le boitekanelo.

5. Phitlhelelo kwa motheong wa sanetasi ke tshwanelo ya motho.
6. Mmuso wa selegae o na le maikarabelo a molaotheo go tlamela phitlhelelo kwa ditirelong

tsa sanetasi.
7. Matlotlo a set>haba a a seyong a tshwanetse go kologanngwa go ya ka tsa pele go

thusa bao ba mo kotsing thata.
8. Matlotlo a mannye a boset>haba a tshwanetse go abelwa naga yotlhe ka go lekana.
9. Metsi a na le boleng ba ikonomi mme a tshwanetse go sirelediwa  ka sanetasi.
10. Bakgotlhedi ba tshwanetse go duela go phepafatsa metsi le tikologo tse ba di

kgotlhetseng.
11. Sanetasi e tshwanetse go nna e e tshegediwang ka t>helete.
12. Tikologo e tshwanetse go sirelediwa fa ditsela tsa sanetasi di tlhomiwa le go tsamaisiwa.

Ditheo tsa Pholesi ya Motheo ya Sanetasi

Ntloboithusetso ya kgamelo (ga e a itekanela e bile ga e atlanegisiwe): Kago e e kwa godimo ka setulo mo godimo ga kgamelo.
Kgamelo e tlosiwa nako le nako mme diteng di a tshololwa. E dirisiwa ka bophara mme e tlhagisa kotsi ya boitekanelo go baetsei. Bathati
ba le bantsi ba leka go e fedisa – mme di tlhwatlhwa godimo go di dirisa le go di tshegetsa.

Matloboithusetso a a kopanetsweng (ga a atlanegisetswa go dirisiwa ke lelapa): Diboloko tsa ntloboithusetso di ka nna tsa bewa
mo ditseleng tse di metsi kana tse di omileng. Tseno di tlhoka go phepafadiwa ka gale le go tshegediwa

Metswedi ya bokgoni ya matlotlo

Go na le metswedi e meraro e megolo ya matlotlo a tokafatso ya sanetasi: ketleetso ya Kabo e e Lekanang, dikabelo tsa dithulaganyetso
le lotseno lwa bommasepala ka nosi. Karolo ya ketleetso ya kagomatlo e ka nna ya dirisediwa sanetasi.

Kabo e e Lekanang
Ketleetso e go tswa go mmuso wa boset>haba go ya mmusong wa selegae e akaretsa ditshenyegelo tsa go dira tsa ditirelo tsa motheo
tsa mahala kwa go ba ba tlhokang.

Dikabelo
Kabelo ya Thulaganyetso ya Peelo ya Mmasepala e tla neela dithoto tsa bonno matlotlo. Ga jaana DWAF e tlamela ketleetso ya gangwe
ya sanetasi ya R300 ya tlhabololo ya baagi  R900 ya motheo wa kago ya ntloboithusetso (seno se ne sa etelelwa pele ke R500 ya
tlhabololo ya baagi le R600 ya dithulaganyetso).

Lotseno lwa  bommasepala ka nosi
 Mmuso o lebeletse poelo ya tshenyegelo mo go tlameleng ditirelo tsa sanetasi. Bommasepala ba beile dikelo tsa bona morago ga go
tlamela ba ba tlhokang thata ka tirelo ya maemo a motheo a mahala.

Lenaneo la Dithulaganyetso tsa Mmasepala tse di tiisitsweng (CMIP)
CMIP e neela matlotlo a sanetasi e e mo lefelong, dithulaganyetso tse kgolo le bogokaganyi ba mo mafelong a motsesetoropo le
motseselegae.

Diketleetso tsa kagomatlo
Ga jaana lelapa lengwe le lengwe le ka bona ketleetso ya gangwe fela ya R16 000 mo makei>eneng a a dumeletsweng e e dirisiwang
go bona dintlo tse di agilweng mo lefatsheng le go tlamela dithulaganyetso jaaka matloboithusetso. Batho ba ba nang le ditshwanelo tsa
lefatshe le le sa dumelwang le bona ba ka dumelelwa ketleetso. Kabelo ya tokafatso ya kagomatlo ya metseselegae le yona e a tshisinngwa.

Matlotlo a a farologaneng a tla rulaganngwa jang?
Leano la Tlhabololo e e Kopantsweng (DP) le tla dirisiwa jaaka mokgwa wa nakwana go kopanya matlotlo le go netefatsa gore ga go na
diphukana.



Who can be contacted?
National Sanitation Task Team DWAF Regional Offices

Department of Water Affairs and Forestry
Ms T Mpotulo
(012) 336 8811
xga@dwaf.pwv.gov.za
Private Bag X313
Pretoria, 0001

Department of Health
Zama Zincume
(012) 312 0503/(012) 323 0796
zincuz@health.gov.za
Private Bag X828
Pretoria, 0001

Department of Education
Charles Sheppard
(012) 321 5470/(012) 321 5478
ShepperdC@edu.pvw.gov.za
Private Bag X895
Pretoria, 0001

Department of Housing
Johan Wallis
(012) 421 1440/(012) 341 2560
johan@housepta.pwv.gov.za
Private Bag X655
Pretoria,0001

Department of Provincial and
Local Government
Zama Nofamela
(012) 334 0750/(012) 334 0769
zama@dso.pwv.gov.za
Private Bag X804
Pretoria ,0001

Department of Environmental
Affairs and Tourism
Lucas Mahlangu
(012) 310 3536/(012) 320 1167
Imahlangu@ozone.pwv.gov.za
Private Bag X447
Pretoria, 0001

Department of Treasury
Simon Maphaha
(012) 326 6311/(012) 315 5151
simon.maphaha@treasury.co.za
Private Bag X115
Pretoria, 0001

Department of Public Works
Lorraine Malebo
(012) 337 2764
lorraine@dpw.gov.za
Private Bag X65
Pretoria, 0001

SALGA
Mr Thabo Mokwena (CEO)
(012) 338 6700/29
tmokeena@salga.org.za
PO Box 2094
Pretoria, 0001

WESTERN CAPE
Lionel Visagie
(021) 950 7152
odg@dwaf-wcp.wcape.gov.za
Private Bag X16
Sanlamhof
7532

MPUMALANGA
Richard Mbambo
(013) 752 4183
6bc@dwaf.mpu.gov.za
Private Bag X11259
Nelspruit, 1200

KWAZULU-NATAL
Viv Naidoo
(031) 336 2763
Naidoov@dwaf.kzntl.gov.za
P O Box 1018
Durban, 4000

FREE STATE
Gabriël Hough
(015) 430 3134
4bj@dwaf.ncape.gov.za
P O Box 528
Bloemfontein, 9300

NORTHERN CAPE
Antonino Ross
(053) 831 4125/(053) 831 5682
rossa@dwaf.ncape.gov.za
P O Box 416
Kimberley, 8300

EASTERN CAPE
Mfusi Mpendu
(043) 643 3011
mpendud@dwaf.ecape.gov.za
Private Bag X7485
King Williams Town, 5600

GAUTENG
Johan Enslin
(012) 392 1300
enslinj@dwaf-nuc.pwv.gov.za
Private Bag X8007
Hennopsmeer, 0046

NORTH WEST
Lebogang Bogopa
(018) 384 3270/(018) 392 2998
mochethandi@dwaf.pwv.gov.za
Private Bag X5, Mmabatho, 2735

NORTHERN PROVINCE
Masia Mgwambani
(015) 290 1238/(015) 295 3250
mgwambm@dwaf-ptg.pwv.gov.za
Private Bag X9506
Pietersburg, 0700


